Maleagi
INLEIDING:

1. Skrywer:

- Die Hebreeuse naam beteken: ‘Boodskapper’ of ‘Boodskapper van die Here’

- Waarskynlik ‘n man se naam, word so in ander antieke bronne aanvaar

- Dit volg die patroon van elkeen van die ander 14 profete boeke waar die profeet aan die begin voorgestel word.

- Die  betekenis van die profeet se naam veroorsaak ‘n interessante woordspeling in 3:1 waar ‘My boodskapper’ gebruik word. Dit het die betekenis dat Maleagi se bediening ‘n voorafskadu van Johannes die Doper se bediening sou wees.

2. Datum:

- Die boek self het nie duidelike aanwysings van ‘n datum nie.

- Maleagi was heel moontlik ‘n tydgenoot van  Nehemia in die middel van die 5de eeu vC.

- Die verwysing na die tempel (1:10, 3:1,8) beteken dat die tempel alreeds herbou was, dus na 515vC.

- Die beste ooreenkoms is die sondes wat  Maleagi, Esra en Nehemia noem: Korrupsie van priesters, intergeloof  huwelikke, onderdrukking van minder bevoorregtes, nie-betaling van tiendes.
3. Agtergrond:

- Maleagi se bediening vind plaas  100 jaar na die einde van die Babilonise ballingskap. en die geinspireerde wet van Kores in 538vC wat die Jode toegelaat het om terug te keer en die tempel te herbou. (2Kron 36:23)
- Dit was 80 jaar na Haggai en Saggaria die mense aangemoedig het om die tempel te herbou, met wonderlike beloftes van God se  heerlikheid. (Sag 1:16-17)

- Hierdie lyk net na leë beloftes: daar is ekonomiese  verdrukking, mislukte oeste, lang droogte en plae. 

- Hoewel Juda voortbestaan het onder  Persië se verligte beleid van  godsdiensvryheid en  beperkte selfregering, was hulle nie langer ‘n onafhanklike nasie nie (is nie deur ‘n koning uit Dawid se bloedlyn ge-regeer nie) en het hulle  gewoon in ‘n onbeduidende stukkie aarde 30X40 Km groot, waar hulle  voortdurend vervolging van hulle buurvolke ervaar het.
- Ergste is dat ten spyte van beloftes van die komende Messias (byv Sag 2:10-13) het Israelnet  geestelike verlatenheid beleef.. Daar was geen bo-natuulike teenwoordigheid van God meer by hulle nie soos duidelik deur Maleagi, Ester Esra en Nehemia beskrywe. Die tempel wat na die ballingskap opgerig was was geestelik en fisies  minderwaardig teen Salomo se tempel. Uit 3:1 kan mens aflei dat die Allerheiligste nie enige manifestasie van die heerlikheid vna God gehad het nie.

- Dit was ‘n periode waarin die volk van God meer deur geloof as deur aanskouing moes leef.

4. Maleagi se boodskap:

Hoewel Maleagi se tydgenote  miskien godsdienstig was, was hulle godsdiens doods. Hulle het te maklik kompromieë aangegaan om die  verpligtinge van ‘n heilige lewe te omseil. Hy roep hulle tot nuwe verbondstrou. Die boek bestaan uit 6 vermanings:
a) 1:2-5:  Hy verdedig God se uitverkiesende ganade en dat dit opregte aanbidding en gehoorsaamheid vereis. In teenstelling daarmee  onteer die mense vir God deur afgeskeepte offers en dooie formalisme

b) 1:6-2:9 : Maleagi openbaar die oortredings en bestraf die priesters wat dit toegelaat het en daardeur God se verbond met Levi verbreek het.

c) 2:10-16: Hy veroordeel intergeloof huwelikke as ontrouheid teen God se verbond en  ongemagtigde egskeiding as ontrouheid aan die verbond tussen ‘n man en sy vrou, waartoe die Here ‘n getuie is. Dit maak offers onaanvaarbaar en plaas hulle lewens in gevaar voor die heilige God.

d) 2:17-3:5 :God sal Sy regverdigheid toepas wanneer die “Boodskapper van die Verbond” kom om die bose te oordeel. Hy sal egbrekers oordeel en Sy volk reining sodat hulle offers weer aanvaarbaar sal wees.

e) 3:6-12: Maleagi keer terug na die volk se onaanvaarbare offers. Die volk beleef materiele terugslae en is onder ‘n vloek as gevolg van hulle gedrag. Hy daag hulle uit om tiendes te gee wat met Goddelike seën beloon sal word.
f) 3:13-4:3: Maleagi verseker sy tydgenote dat God boosdoeners uiteindelik sal straf (wat nou lyk of hulle voorspoed beleef), terwyl die Here die sal verlos wat Hom vrees.

g) 4:4-6: Opsomming: Onthou die wet van Moses en die belofte van Elia wat sal kom asook die dag van dieHere wat kom.

5. Raamwerk:
a) 1:1 Opskrif

b) 1:2-5 Die goeie en slegte: God se liefde word geregverdig in die oordeel

c) 1:6-2:9 Israel se afgeskeepte offers veroordeel

d) 2:10-16 Die Here se getuienis teen intergeloof  troues en egskeidings

e) 2:17-3:5 Die Here se getuienis teen egbreuk en ander sondes

f) 3:6-12 Israel se afgeskeepte offers  veroordeel

g) 3:13-4:3 Die goeie en die slegte :God se liefde word geregverdig in die oordeel

h) 4:4-6: Slot

KOMMENTAAR:

1. Opskrif : 1:1

Maleagi beklemtoon die gesaghebbende Wood van God (Godspraak) en hy dui op sy tussenganger rol. Omtrent die helfte van die verse  meld: Sê die Here die Almagtige. Hoewel dit slegs ‘n oorblyfsel van Juda is met wie hy praat, beskryf hy hulle as Israel en hou hy hulle verantwoordelik vir die verbondsnakoming en erfgename vir die verbondsbeloftes.
2. Die goeie en slegte: God se liefde word geregverdig in die oordeel: 1:2-5:

As die regverdige ly en die goddelose  voorspoed beleef is mense geneig om ‘n vraagteken oor God se liefde te plaas. As gevolg van hulle politieke, ekonomiese en geestelike verlatenheid bevraagteken hulle God se liefde. Maleagi bevestig God se uitverkiesende liefde vir Jakob teenoor Esau. Jakob het God se soewereine  guns geniet, en Esau God se verwerping. Dit sou egter lyk asof Maleagi deurmekaar was, want waarom het God dan die vernietiging van Juda deur Nebukadnesar toegelaat in 587 vC, asook die sewentig jaar van babilonies ballingskap, terwyl Edom onaangeraak gebly het, en eerder die  invallers gehelp het deur as informante op te tree en ontvlugtingsroetes af te sny. Maleagi maak dit duidelik dat Edom nie God se oordeel sal ontvlug nie. Die Edomiete is tussen die jare 550 en 400 vC geleidelik uit die gebied verdrywe na die suide van Palistina in ‘n gebied wat Idumea genoem is. Terwyl Juda herstel sal word, sal Edom se oordeel permanent wees en sou hulle hul nasionale identiteit vir altyd verloor. Die deel sluit af met ‘n belydenis van God se universele soewereiniteit.
3. Israel se afgeskeepte offers veroordeel: 1:6-2:9

Maleagi wys nou dat die probleem nie lê by God se liefde vir Israel nie, maar hulle liefde vir Hom. Die bestraffing word gerig op die priesters wat moes toesien dat die Heiligdom geheilig moes word, en dat  siek of lam offerdiere nie gebring word nie. Om hulle te skok vra hy of hulle so ‘n minderwaardige geskenk aan hulle goewerneur sal gee. Hy wys daarop dat ‘n aardse vader of goewerneur groter eer van hulle kry as wat hulle aan Hom, die Enigste Vader en Koning  gee. Die priesters het blykbaar geredeneer dat dat enige offer beter is as niks en dat louwarm beter is as  heeltemal koud. Daarenteen wil die Here eerder hê sulke  halfhartige aanbidding moet eerder gestaak word. (vs 10, Jes 1:11-15, 29:13; Op 3:15-16). Aangesien die priesters gefaal het om die tempel se reinheid te bewaar dreig die Here om hulle te straf. Hulle het Sy verbond met Levi verbreek.Hulle sal verneder word voor al die mense, en hulle sal gediskwalifiseer word vir altaardiens deur die afval van die offers wat geneem sal word van die offers wat verwerp is. Hulle sal uitgewerp word. God sal die seëninge wat hulle uitspreek in vloeke verander.
Vers11 is kontroversieel: Dit word beste gesien as ‘n profetiese vooruitskouing wanneer al die nasies in staat gestel word om God te dien. Dit dien as ‘n herhinnering dat die Here se doel die bekering van die nasies is, met Israel geroep om ‘n seën vir hulle te wees. Dit kan wys op Maleagi se betrokkenheid by die eindtye.

4. Die Here se getuienis teen intergeloof huwelikke en egskeiding: 2:10-16

Hoekom sou God die huwelik so belangrik ag dat dit kan verhinder dat God na ‘n man se gebed luister? ( 1 Pet 3:7) Maleagi wys dat die huwelik nie net ‘n tweerigting kontrak tussen man en vrou is nie, maar ‘n verbond, ‘n drierigting verhouding van verantwoordelikhede en voorregte wat God betrek as getuie en aan wie die paartjie permanent aanspreeklik is. In vs 10 beskryf hy hoe Israel teenoor mekaar ontrou is, wat die verbond met God onteer. Maleagi bestraf intergeloof huwelikke en egskeiding gebaseer op aversie of onaanpasbaarheid. Maleagi openbaar hier ‘n radikale siening van die huwelik – die van ‘n verbond. Hierdie  hoë siening was vreemd vir die tyd.
Maleagi se tydgenote was  bekommerd dat God nie hulle offers aanvaar het nie ( Vs 13), en hy verduidelik dat God as getuie teen hulle optree omdat die manne teen hulle vroue ontrou is. Omdat die huwelik ‘n verbond is, is trou aan ‘n man se vrou deel van sy verhouding met God. 15b en 16b toon dat egskeiding ‘n oortreding teen ‘n mens se eie lewe is. Sien die ooreenkoms met Jesus se lering in Mt 19:5-9. Die huwelik is daargestel om ‘n geslag vir God te bou (‘seed of God’), en ontrou en en egskeiding ry die doelstelling in die wiele.

Die vertaling van Vs 16 is moeilik en onnodig streng as dit vergelyk word met Dt 24:1-4, Dt 22:19,29; Mt 1:19; 5:32,19:8,9; 1 Kor 7:15) Dit kan soos volg vertaal word: As ‘n man deur haat egskeiding pleeg en nie vir die gronde van seksuele wangedrag nie), bedek hy sy kleed met geweld.
5. Die Here se getuienis teen  egbreuk en ander sondes: 2:17-3:5

Hy beskuldig die volk dat hulle die Here vermoei met hulle siniese  klagtes. Hulle het nou teruggekeer en die tempel herbou en vra waar die vervulling van die beloftes was – selfs die beloftes van die groter heerlikheid van die nuwe tempel (Sag 1:16-17;2:4,5,10-13; 8:3-13), terwyl hulle net sosiale en politieke onderdruking ervaar het. Mens kan egter skaars verwag dat daar groter heerlikheid sou wees as met die Tabernakel en Salomo se tempel, behalwe in die volheid van die tyd toe Christus verskyn het. (Jn 1:14). Die tempel in Maleagi se dae het geen sulke sigbare manifestasies van God gehad nie. Dit sou egter nie altyd so bly nie. Dit is reeds deels vervul toe Simeon vir die klein Jesus in sy arms geneem het (Lk 2:32). Hulle begeerte na die koms van dieHere was onder die indruk dat dit net goeie nuus sou wees, maar Hy sou ook kom vir oordeel, en ‘n getuie teen hulle. Om hierdie vreeslike besoek vooraf te gaan sou die Here Sy boodskapper vooraf stuur wat die weg vir Hom sal voorberei. Die term vir ‘Boodskapper’ in 3:1 is dieselfde as wat in 1:1 gebruik word en word hier vertaal as “My boodskapper” of “die Boodskapper (Engel) van die verbond” Is dit drie verskillende Boodskappers?  Die boodskapper van die Verbond,word deur die beskrywings gesien as die Here self. Vs 1 onderskei “my boodskapper” apart van die die Here van die leerskare. Die boodskapper (toekomsverwysing )kan nie Maleagi wees nie, maar sien op Johannes die Doper. Die woordspeling met Maleagi se naam wys dat sy eie bediening ‘n voorbereiding was om die boodskapper wat sou kom vooraf te skadu.
Wanneer die Here kom sal Hy twee dinge doen: Sal sondaars reinig en ander oordeel. Die vuur en die loog dui op die deeglikheid van die proses.

6. Israelse afgeskeepte offers veroordeel:3:6-12

Maleagi spreek nou die hele nasie aan oor hulle offers. (Vs 9). Vertaling van Vs 6 nie duidelik nie. Kan verwys na Jakob se terugkeer uit Paddan Aran en toe hy ‘n altaar opgerig het by Bet-el. Israel het ook die tempel opgerig na hul ballingskap maar hulle was daarin agterlosig met hulle tiendes. Die agterlosigheid mag geregverdig gelyk het agv die mislukte oeste ens,, maar die Here wys die mislukkings is juis weens die nasie se ongehoorsaamheid. God belowe dat as die volk gehoorsaam word tov die tiendes sal die reën kom en die  plae en mislukte oeste sal ophou. en die belofte aan Abraham (al die nasies sal jou geseënd noem) sal waar word.
7. Die goeie en die slegte: God se liefde word geregverdig in die oordeel: 3:13- 4:3
Die gedeelte begin met die  hantering van die Godloënende  uitspraak dat dit nie help om God te dien nie. ‘n Valse kultiese dien van die Here help niks (rouklere). Daar is tog ‘n groep van Maleagi se tydgenote wat God vrees, en God luister na hulle gesprek. ‘n Gedenkboek word in God se teenwoordigheid geskrywe oor die gelowiges. (Ps 139:16, Dan 12:1) Daar kom ‘n dag dat die verkeerdes sal sien hoe verkeerd hulle was, en die regverdiges sal gespaar word. Die res sal soos stoppels verbrand word.

8. Slot: 4:4-6

Hierdie deel som Maleagi se profesie op. Hulle moet die wet van Moses, die belofte van Elia en die komende dag van die Here onthou. Hoekom Elia?  Miskien oor die verlengde droogte? Miskien omdat in sy tyd die voorbeeld van Agab se huwelik met Isebel daar was wat Elia so baie moeilikheid gegee het? Miskien omdat die uitdagings van Maleagi se dag  ‘n Elia se optrede geverg het? Maleagi het waarskynlik besef dat geen profeet anders as Elia die beeld van die Messiaanse profeet soos Moses vervul het nie. Elia en Moses verskyn saam met Christus op die berg. (Mt 17:3) Hierdie belofte dat die Boodskapper gestuur sal word  bevestig dat die Boodskapper nie Maleagi is nie, maar ‘n toekomstige profeet. Hy sou ‘n bediening soos Elia s’n voortsit. Die NT identifiseer Johannes die Doper as die profeet (Mt 11:10-14). Hoewel geskei deur 400 jare was Johannes die volgende kanonnieke profeet wat Maleagi gevolg het in die heilsgeskiedenis. Hy het dieselfde klere gedra as Elia, hy het sonde vreesloos veroordeel, hy was in konflik met ‘n koning en sy vrou en hy het die pad vir die Messias kom voorberei.
---000---
